
Haar Kar Sanwre Jag Se Tere Darbar Aaya Hoon
Bandishe Is Zamane Ki Main Saari Tod Laya Hoon

Ye Jhootha Hai Jahan Saara, Yahan Matlab Ke Sab Rishte
Isi Matlab Ki Duniya Se Main Rishta Tod Aaya Hoon

Tu Haare Ka Sahara Hai, Jahan Sara Ye Kehta Hai
Jo Jag Se Haar Kar Aate Tu Unke Sang Rehta Hai

Amar Teri Kahani Hai, Ae Baba Sheesh Ke Daani
Teri Gaatha Ko Sunkar Hi Tere Darbar Aaya Hoon

Jaldi Se Aaja Sanwariya Ye Dil Ghabra Raha Mera
Mujhe Bas Is Zamane Mein Sahara Ek Hai Tera

Bhatak Kar Ashwani Dar Dar Teri Chaukhat Par Aaya Hoon
Mujhe Tu Hi Sambhalega Yahi Vishwas Laya Hoon

